
Clár Oibre 2024 

1. Réamhrá 

Bunaítear Comhchoiste na Gaeilge, na Gaeltachta agus Phobal Labhartha na Gaeilge 
ar Bhun-Ordú 123 de Dháil Éireann agus ar Bhun-Ordú 105 de Sheanad Éireann ar 
an 7 Deireadh Fómhair 2020. Ceanglaítear le Buan-Ordú 89(4) (Dáil Éireann) agus le 
Buan-Ordú 75(4) (Seanad Éireann) “a luaithe is féidir tar éis a cheaptha agus ina 
dhiaidh sin i gceann eatraimh bliantúla go n-ullmhóidh gach Roghchoiste clár oibre 
agus leagfaidh sé an clár sin faoi bhráid Dháil Éireann agus Sheanad Éireann”. 

 

2. Roghchoiste 

Is é feidhm an Roghchoiste (Dáil Éireann) breithniú a dhéanamh ar ghnó a 
tharchuirfidh Dáil Éireann chuige; reachtaíocht, meastacháin bhliantúla i gcomhair 
seirbhísí poiblí agus grinnscrúdú ar chaiteachais an Rialtais (Ráitis Bhliantúla Aschuir 
lena n-áirítear feidhmíocht, éifeachtúlacht maidir le hairgead poiblí a úsáid agus 
Athbhreithnithe Luach ar Airgead) san áireamh. 

Is é feidhm an Roghchoiste (Seanad Éireann) breithniú a dhéanamh ar ghnó a 
tharchuirfidh Seanad Éireann chuige. 

 

3. Comhchoiste 

a) Breithniú a dhéanamh 

Déantar dualgais an Chomhchoiste a chomhlíonadh ar dhá shlí:- 

(1) Tarchuirfear míreanna gnó chuige ó Theach amháin den Oireachtas nó ón 
dá Theach; 

(2) Féadfaidh an Comhchoiste féin gnó a roghnú lena bhreithniú ó na réimsí 
oibre atá faoi réim a théarmaí tagartha. 

b) Caidreamh le hAirí 

Tabharfaidh an Comhchoiste cuireadh d’Airí ó am go chéile chun eolas ó bhéal a 
thabhairt maidir le chur chun cinn na Gaeilge agus rudaí a bhaineann leis sin. 

c) Caidreamh le Forais Eorpacha 

Leanfaidh an Comhchoiste dá chaidreamh le forais Eorpacha a chur chun cinn lena n-
áirítear an Coimisiún Eorpach agus Parlaimint na hEorpa agus a cuid coistí (An 
tAontas Eorpach) le linn na bliana 2024, agus beidh cuairteanna ó thoscairí i gceist 
nuair is cuí. 

d) Príomh-Thosaíochta Beartais 

Tá sé de chumhacht ag an gComhchoiste cibé ceisteanna beartais a bhreithniú a 
roghnóidh sé laistigh dá théarmaí tagartha. Le linn 2024, ba chóir go bhféadfadh sé 
díriú ar mhórábhar nó dhó a thagann faoina réim, sa chaoi go mbeidh sé in ann 
tuarascáil, atá bunaithe go láidir ar thaighde, a sholáthar do na Tithe faoi dheireadh na 
bliana 2024. 

Tabharfaidh an Comhchoiste tosaíocht do na príomhcheisteanna seo a leanas in 2024:  

1. Tithíocht sa Ghaeltacht – na Treoirlínte Pleanála. 

2. Úsáid agus infheictheacht na Gaeilge ar na meáin shóisialta (Meta, Google, 
LinkedIn, TiK Tok, Youtube agus ardáin eile nach iad) agus ar na meáin 
chumarsáide thraidisiúnta: Raidió Teilifís Éireann, TG4, Raidió na 
Gaeltachta, TG4, Raidió na Life, Raidió Fáilte; earnáil na scannán; obair 
Choimisiúin na Meáin. 

3. Cúrsaí Oideachais trí mheán na Gaeilge: - 

(a) Córas na ndíolúintí; 

(b) Córas T1 agus T2; 

(c) An easpa Gaelscolaíochta ar fud na tíre agus an ráchairt ollmhóir 
phoiblí atá ann ina leith; 

(d) Tábhacht na Naíonraí, na naíolanna agus an chórais 
réamhscolaíochta; 

(e) Teagasc, infheictheacht agus maoiniú na Gaeilge ag an tríú 
leibhéal – na institiúidí tríú léibhéal éagsúla, Aontas na Mac 
Léinn. 

4. An Córas Poiblí Eircode. 

5. Seirbhísí Poiblí dátheangacha agus an tSeirbhís Phoiblí – an Coiste 
Comhairleach, na gComhlachtaí Poiblí, Coiste na gCeapachán Ardleibhéal, 
Cumann na nOifigeach Forbartha Gaeilge, na hÚdaráis Áitiúla agus go mór 
mhór an 7 gcinn díobh a bhfuil Gaeltachta lonnaithe iontu, na bailte seirbhísí 
Gaeltachta – líon na seirbhíseach dátheangach atá ar fáil. 

6. Pleanáil teanga i gceantair Ghaeltachta agus i gceantair iar-Ghaeltachta, 
agus i gceantair tuaithe agus i gceantair uirbeacha – Meitheal Pleanála 

Teanga (a bunaíodh ar an 3 Samhain 2023) – Scéim Labhairt na Gaeilge – 
Fóram um Phleanáil Teanga Chois Fharraige. 

7. An Coiste Infheistíochta ó Thuaidh 

8. Eacnamaíocht na Gaeilge – na comharchumainn, poist, bonneagar agus an 
geilleagar áitiúil. 

9. Na Coláistí Samhraidh –  líon na mban tí agus cúrsaí lóistín 

10. Áit na Gaeilge i bhforbairt phobal na n-oileán – na hAirí ábhartha 

11. Stádas na Gaeilge in Éirinn Ath-Aontaithe – Léacht ar an ábhar seo a eagrú. 

12. Infheictheacht Leabhair Ghaeilge sna leabharlanna poiblí. 

13. Obair na gComhlachtaí Poiblí Gaeilge – Foras na Gaeilge, An Chomhairle 
um Oideachas Gaeltachta agus Gaelscolaíochta, Oifig an Choimisinéara 
Teanga agus eagraíochtaí eile nach iad; agus obair na n-eagraíochtaí 
Gaeilge lena n-áireofaí Conradh na Gaeilge, Oireachtas na Gaeilge, 
Tuismitheoirí na Gaeltachta. 

14. Cruinnithe réamhbhuiséid leis na hAirí ábhartha. 

15. Obair agus taithí intéirnigh TG4 

 

Tabharfaidh Roghchoiste na Gaeilge, na Gaeltachta agus Phobal Labhartha na 
Gaeilge de Dháil Éireann tosaíocht do na príomhcheisteanna seo a leanas in 2024:  

1. Bille Údarás na Gaeltachta. 

2. Meastacháin na Roinne Turasóireachta, Cultúir, Ealaíon, Gaeltachta, Spóirt 
agus Meán a bhaineann le cúrsaí Gaeilge agus Gaeltachta. 

e) Grinnscrúdú Iar-Achtaithe 

Tá sé de chumhacht ag an gComhchoiste athbhreithniú a dhéanamh ar aon 
reachtaíocht agus aon tuarascáil maidir lena thionchar ar chur chun cinn na Gaeilge. 

f) Caidreamh le Cathaoirligh Chomhlachtaí Phoiblí 

Tá sé de chumhacht ag an gComhchoiste, freisin, dul i dteagmháil le Cathaoirligh 
chomhlachtaí atá faoi choimirce poiblí chun a gcuid tosaíochtaí straitéiseacha i 
gcomhair chur chun cinn na Gaeilge a phlé. 

Chomhaontaigh an Comhchoiste na Gaeilge, na Gaeltachta agus Phobal Labhartha 
na Gaeilge Clár Oibre ag a chruinniú ar an  3 Márta 2021.  De réir Bhuan-Orduithe 
Dháil Éireann agus Sheanad Éireann, comhaontaíodh an Clár Oibre a leagan faoi 
bhráid dhá Theach an Oireachtais. 

Ag a chruinniú ar an 13 Nollaig 2023 chomhaontaigh an Comhchoiste an Clár Oibre 
seo don bhliain 2024, agus chomhaontaigh sé é a leagan faoi bhráid Thithe an 
Oireachtais ar an 14 Nollaig 2023. 

 

 

 

__________________________ 

Aengus Ó Snodaigh TD 
Cathaoirleach 
13 Nollaig 2023 


